
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অষ্টম অধ্যায়। 9°ඵ
করিতে আপনার অনুচরদিগের প্রতি আদেশ হউক । রাজা প্রার্থনা গ্রাহ্য করিলেন । -
ইহা অতি আশ্চর্য্যের বিষয় বলিতে হইবে, যে আমার বলভদ্রে আগমনাবধি অবাকৃপুরীর সম্রাট আমার নিকট আমার অপরাধের ও তজ্জন্য নিৰ্দ্ধারিত দণ্ডের কোন সম্বাদ প্রেরণ করেন নাই । আমি গুপ্তভাবে জানিয়াছিলাম, যে সম্রাট জানিতেন যে আমি আমার অপরাধ ও তজ্জন্য নিৰ্দ্ধারিত দণ্ডের বিষয় কিছুই শ্রবণ করি নাই, সেই জন্য তিনি এই ভাবিয়া নিশ্চিন্তু ছইয়াছিলেন, যে আমি তাছার আজ্ঞামতে বলভদে গমন করিয়াছি, এবং অলপদিন মধ্যেই তথা হইতে প্রত্যাবর্তন করিব । কিন্তু যখন তিনি দেখিলেন যে বহুদিবস গত হইল তথাপি আমি প্রত্যাবর্তন করিলাম না তখন তিনি কোষ'ধ্যক্ষ ও অপরাপর মন্ত্রীবরের সহিত পরামর্শ করিয়া বলভদ্রের সমাটের নিকট দূত প্রেরণ করিলেন। দূতের উপর এই আদেশ হুইল যে তিনি সমাটের নিকট উপস্থিত হইয়া অবাকৃপুরীর সমাটের অনৈসর্গিক দয়ার পরিচয় দিয়া বলেন, ষে রাজনিয়ম উল্লঙ্ঘনরূপ গুৰুতর অপরাধ জন্য রাজাজ্জায় আমার চক্ষুদ্বয় উৎপাটিত হইবে এবং যদি আমি দুই ঘণ্টার মধ্যে অবাকপুরীতে প্রত্যাবর্ত্তন না করি তাহা হইলে আমি রাজদত্ত সর্ব্বোচ্চ উপাধি হইতে ভ্রষ্ট হইব । দূতের উপর আরও আদেশ হইল যে তিনি

		 এই পাতা শেষ সম্পাদিত হয়েছে ০৭:৫০টার সময়, ৩০ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

